
Ohcejoga gielda Beavdegirji 1/2026  1 
 

Ovddidan- ja biraslávdegoddi 
 

Áigi 22.01.2026 dii. 16:00 - 16:37 
 
Báiki Hybridačoahkkin, teams-heivehus/ váldostivrasále 
 
Gieđahallon áššit 
 
§ Bajilčála Siidu 
§ 1 Čoahkkima lágalašvuohta ja mearridanváldi 3 

§ 2 Beavdegirjji dárkkisteaddjiid válljen   4  

§ 3 Bargoortnega dohkkeheapmi 5  

§ 4 Dili birra oanehaččat 6  

§ 5 Áššit diehtun 7  

§ 6 Bázahusčahcemođiid gurren 8  

§ 7 Ohcejoga luossaguovddáža joatkkaplánenprojeakta  11  

§ 8 Giddodatfuolahusa gearggusvuođagohcinortnet 14 

§ 9 Lávdegotti giđa 2026 čoahkkimiid áiggit 15  

 
 
  



Ohcejoga gielda Beavdegirji 1/2026  2 
 
Oasseváldit 
 
 Namma Doaibma Lassedieđut 
Mielde Lukkari Sammol ságajođiheaddji  
 Konttinen Pirjo lahttu  
 Koskenniemi Mika lahttu  
 Laiti Niila lahttu  
 Kontio Oskari  várrelahttu  
 
Eret Tapiola Uula 
 Guttorm Irene 
 Ahlakorpi Anni 
 Hintsanen Miisa 
 Kannisto Kati 
 Guttorm Urho 
 Lukkari Maritta 
 Nieminen Teemu  
 Heikurainen Laura  
 Hekkanen Eemeli 
 
Eará Tieva-Niittyvuopio Vuokko  gielddaráđđehusa sd  
 Kontio Päivi  Vd ovddidanhoavda  
 Keskitalo Heidi  beavdegirjjičálli  
 Länsman Juhán  teknihkalaš čálli  
 Ankelo Kimmo  gielddainšenevra  
 Aikio Leena tulka  
 
Vuolláičállosat 
 
 
 Sammol Lukkari Heidi Keskitalo 
 ságadoalli beavdegirjedoalli 
 
Gieđahallon áššit 1 - 9 
 
Beavdegirjji dárkkisteapmi  
  22.1.2026 
 
 
 Mika Koskenniemi Pirjo Konttinen 
  beavdegirjji dárkkisteaddji  beavdegirjji dárkkisteaddji 
 
Beavdegirji lea dollojuvvon albmosis 
 

 27.01.2026  
 
   
  Minna Lukkari 
  Almmuhantávvala dikšu

Ovddidan- ja biraslávdegoddi § 1 22.01.2026 
 

 

 

Čoahkkima lágalašvuohta ja mearridanváldi 
  

Ovbilg 22.01.2026 § 1    
      
 
 

Mearrádusevttohus Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Ovddidan- ja biraslávdegoddi § 2 22.01.2026 
 

 

 

Beavdegirjji dárkkisteaddjiid válljen 
  

Ovbilg 22.01.2026 § 2      
      
 

Mearrádusevttohus Válljet čoahkkimii guokte beavdegirjedárkkisteaddji. 
 

Mearrádus Beavdegirjedárkkisteaddjin válljejuvvuiga Mika Koskenniemi ja Pirjo 
Konttinen. 

Ovddidan- ja biraslávdegoddi § 3 22.01.2026 
 

 

 
Bargoortnega dohkkeheapmi 
 
Ovbilg 22.01.2026 § 3      
      
 
 
Mearrádusevttohus Lávdegoddi dohkkeha čoahkkima áššiid gieđahallanortnega 

áššelisttu mielde. 
 
Mearrádus Mearrádusevttohus dohkkehuvvui. 
  
 

.

Ovddidan- ja biraslávdegoddi § 4 22.01.2026 
 

 

 

Dili birra oanehaččat 
  

Ovbilg 22.01.2026 § 4      
      
 

Vd. ovddidanhoavda ja gielddainšenevra muitaleaba áigeguovdilis 
áššiid birra oanehaččat. 

 
Mearrádusevttohus Merkejuvvo diehtun. 

 
Mearrádus Merkejuvvojedje diehtun. 

Ovddidan- ja biraslávdegoddi § 5 22.01.2026 
 

 

Áššit diehtun 

  

Ovbilg 22.01.2026 § 5      
      
 
Mearrádusevttohus Ovddidan- ja biraslávdegoddi merke diehtun čuovvovaš 

áššebáhpáriid: 

• Virgehálddašeaddji mearrádus, soahpamuš gávdnon 
ealliid dikšumis 
 

Mearrádus Merkejuvvojedje diehtun. 

Eallinfápmo- ja teknihkalaš 
lávdegoddi 

§ 93 12.08.2025 

Eallinfápmo- ja teknihkalaš 
lávdegoddi 

§ 138 15.12.2025 

Ovddidan- ja biraslávdegoddi § 6 22.01.2026 
 

 

 

Bázahusčahcemođiid gurren 
 

ealteknlg 12.08.2025 § 93  
  
 

Válmmaštalli                  Vd. Giddodathoavda Päivi Kontio 
 

Bázahusláhka (646/2011) geatnegahttá gieldda ordnet 
bázahusfuolahusa ássiide (JL 32.§) ee. fásta viesus, 
astoáiggeviesus, ásodagas ja eará orrunviesus šaddi bázahusa, 
mielde maid vuojulduhttin- ja obbagáivvoloahki. 
 
Bázahusfievrrideamis lea gažaldat almmolaš vealtameahttun 
bálvalusas, mii galgá doaibmat buot diliin, álo ja buot guovlluin. 
Váldonjuolggadussan lea bázahuslágas meroštallon gieldda ordnen 
ja gilvalahttin bázahusfievrrideapmi (JL 36 §). Nubbi molssaeaktu 
lea giddodathálddašeaddji ordnen bázahusfievrrideapmi (ovdal ng. 
bázahusfievrrideapmi soahpamuša mielde), mas guovllu ássit ieža 
sohpet fievrridanfitnodagain bázahusaid čohkkemis ja fievrrideamis 
gieldda mearridan loahppabidjanbáikái (JL 37 §). 
 
Gielda sáhttá mearridit giddodaga hálddašeaddji ordnen 
bázahusfievrrideami atnui váldimis dušše, jos sáhttá ákkaid vuođul 
navdit, ahte guovllus lea oažžumis fievrridanbálvalusat luohtehahtti 
vugiin sihke govttolaš ja vealakeahtes eavttuiguin. 
Bázahusfievrridanortnegis mearrida gieldda bázahuseiseváldi 
dahjege eallinfápmo- ja teknihkalaš lávdegoddi. 

 
 

Áššemeannudeaddji      Vd. giddodathoavda Kontio Päivi 
 

Mearrádusevttohus  Giddodagaidgaskasaš bázahusfievrredeapmi galgá organiserejuvvot 
fuolakeahttá ordnenvuogis nu, ahte fállojuvvojit bázahusa 
fievrredanbálvalusat viidát ja luohtehahtti vugiin sihke govttolaš ja 
vealatkeahtes eavttuiguin (Bázahusláhka. 35§)  
 

 Bázahuslága 38 § mielde galgá gielda ovdal 35 § 4 momeanttas ja 
37 §:s dárkkuhuvvon mearrádusa dahkama dahje nuppástuhttima 
várret buohkaide, geaid diliide mearrádusdahkamis lea 
mearkkašahtti váikkuhus, vejolašvuođa oažžut dieđu ja cealkit iežas 
oaivila áššis 
 
Eallinfápmo- ja teknihkalaš lávdegoddi bidjá johtui gulaskuddama 
ášši birra, mii guoská fuomášuhttima bázahuslága vuostásaš dilis ja 

Eallinfápmo- ja teknihkalaš 
lávdegoddi 

§ 93 12.08.2025 

Eallinfápmo- ja teknihkalaš 
lávdegoddi 

§ 138 15.12.2025 

Ovddidan- ja biraslávdegoddi § 6 22.01.2026 
 

 

čielggadusbivdaga vuojulduhttin- ja obbagáivvoloagi 
fievrridanvuogádaga LAPELY/1462/2025. 
 

Mearrádus                     Mearrádusevttohus dohkkehuvvui. 
 
 

ealteknlg 15.12.2025 § 138    
  
 

Lávdegoddi lea bivdán vuojulduhttin- ja obbagáivvoloagi fievrrideami 
ordnemis cealkámušaid gieldalaččain ja gieldda guovllus doaibmi 
fitnodagain. Mearreáigái bohte golbma bealiváldima. Bealiváldimiin 
lea boahtán ovdan, ahte obbagáivvuid gurren orru leamen váttis. 
Sivvan dása leat várra gálvvut ja dat, ahte Ohcejoga 
bázahusčáhcebuhtistanlágádussii ii sáhte hávil buktit go ovtta 
guorpmi veardde vuojulduhttin- ja obbagáivvoloagi. Ovtta 
bealiváldimis lea bukton ovdan ahte dálá vuohki, mas giddodaga 
hálddašeaddji vástida ieš loahketáŋkka gurrema diŋgomis, lea 
buorre.  
 

Áššemeannudeaddji      Vd. giddodathoavda Kontio Päivi 
 

Mearrádusevttohus        Lávdegoddi mearrida čađahit márkankártema, mas čielggaduvvojit 
vejolaš beroštuvvan bálvalusbuvttadeaddjit ja vejolašvuohta 
buvttadit plánejuvvon bálvalusa. 
 

Mearrádus                     Mearrádusevttohus dohkkehuvvui. 
 
 

Ovbilg 22.01.2026       
130/14.06.00/2025    
 

Válmmaštalli Vd ovddidanhoavda Päivi Kontio 
 

Guovllu uhcán bálvalusbuvttadeaddjiid meari geažil bivdojuvvo 
cealkámuš áššis vel Inarin Lapin vesi Oy:s, mainna lágiin 
vuojulduhttin- ja obbagáivvoloagi fievrrideami sáhttá guovllus 
vejolaččat sin oainnu mielde ordnejuvvot ja leago boahtteáigge 
plánejuvvon Ohcejoga duolvačáhcebuhtistanbáikái 
nuppástusbarggut, mat dagašedje vejolažžan eanet gurpmiid 
buktima jándoris. 
 

Áššemeannudeaddji Ovddidanhoavda Kontio Päivi 
 

Mearrádusevttohus Ovddidan- ja biraslávdegoddi bivdá cealkámuša Inarin Lapin vesi 
oy:s vuojulduhttin- ja obbagáivvoloagi fievrrideami áššis.   

Eallinfápmo- ja teknihkalaš 
lávdegoddi 

§ 93 12.08.2025 

Eallinfápmo- ja teknihkalaš 
lávdegoddi 

§ 138 15.12.2025 

Ovddidan- ja biraslávdegoddi § 6 22.01.2026 
 

 

Mearrádus Mearrádusevttohus dohkkehuvvui. 

Eallinfápmo- ja teknihkalaš 
lávdegoddi 

§ 110 22.09.2025 

Gielddaráđđehus § 176 24.09.2025 
Ovddidan- ja biraslávdegoddi § 7 22.01.2026 
 

 

 

Ohcejoga luossaguovddáža joatkkaplánenprojeakta  
 

ealteknlg 22.09.2025 § 110  
  
 

Válmmaštalli                   Eallinfápmohoavda Tanja Lepistö 
 

Ohcejoga gildii lea juolluduvvon riikkabeivviid ng. juovlaruđain 125 
000 euro luossaguovddáža viidát ovddideapmái. Ruđa hálddahuslaš 
ovddosguvlui juohkimis vástida Lappi lihttu, guhte juolluda ohcan 
láhkai 122 500 e. Ruhtadeaddjiin lea ráđđádallon fitnu 
iešruhtadanoassin 0 %. Gieldda jagi 2025 bušeahttaárvalusas lei 
váldon vuhtii projektii  20 % iešruhtadanoassi. 
 
Projeavttas jotkojuvvo Ohcejoga luossaguovddáža 
ovdačielggadanprojeavttas (2023-2024) dahkkon vuođđobargu. 
Luossaguovddáš lea oaivvilduvvon johgátte sámiid 
guollebivdovieruid, kultuvrra ja dasa gullevaš ealáhusaid 
dorvvasteaddjin ja nannet turismma, dutkamuša ja báikkálaš 
eallinfámu. Ovdačielggadeapmi čájehii ahte Luossaguovddáš 
dárbbašuvvo ja ahte báikkiolbmot dorjot dan.  
 
Joatkkaprojeavttas vuodjut projektii čatnasan oamastanvuođu 
kártemii ja nannemii, organisašuvdna- ja ruhtadanmálle válljemii ja 
muttuid mielde huksema plánemii. Dan lassin ovdánahttit 
oamastanvuođu ovddasteaddjiiguin doaimma ja sisdoaluid plánema 
ja dakkár materiála gaskaboddosaččat oidnosii bidjamis, mat jo 
gávdnojit. Projeavttain sihkkarastojuvvo dat ahte Luossaguovddáža 
plánen ovdána huksema guvlui. 
 
Lappi lihtu ohcanalmmuhus projeavtta ruhtadeami ohcamii Akke-
ruhtadeapmi nohká 15.9.2025. 
 
Projeaktaplána mielde ollašuhttináigi projektii lea 1.1.2026- 
30.6.2027. Projeakta bistá 18 mb. 
 
Projektii bálkáhuvvo oasseáigásaš projeaktahoavda 20 % 
bargoáiggiin. Áššedovdibálvalusat ostojuvvojit gilvalahttimiin 
áššáigullevaš ollisvuođain. Oastinbálvalusaid gilvalahttimat 
buktojuvvojit sierra lávdegoddái. 

Eallinfápmo- ja teknihkalaš 
lávdegoddi 

§ 110 22.09.2025 

Gielddaráđđehus § 176 24.09.2025 
Ovddidan- ja biraslávdegoddi § 7 22.01.2026 
 

 

 
 
Projeavtta iešruhtadeapmái lei várrejuvvon jagi 2025 
bušeahttaárvalussii ja dasa lei dalle vuođđuduvvon gollobáiki. Jagi 
2026 bušeahttaárvalussii ii ráđđádallanbohtosa geažil várrejuvvo 
iešruhtadeapmi. 
 
 

Áššemeannudeaddji      Eallinfápmohoavda Lepistö Tanja 
 

Mearrádusevttohus Eallinfápmo- ja teknihkalaš lávdegoddi evttoha gielddaráđđehussii, 
ahte mieđiha projektii álggahanlobi. 
 
Eallinfápmo- ja teknihkalaš lávdegoddi fápmuda eallinfápmohoavdda  
1. deavdit projeaktahoavdda oasseáigásaš báikki dan maŋŋá go lea 
mearriduvvon ruhtadeapmi. 
2. Rahpat gilvalahttima oastinbálvalusain.  Gilvalahttima válljejumit 
buktojuvvojit lávdegoddái mearridan láhkai 
 

Mearrádus                     Mearrádusevttohus dohkkehuvvui. 
 
 

Gr 24.09.2025 § 176  
  
 

 

Áššemeannudeaddji      Gielddahoavda Kontio Päivi  
 

12kk 6kk
18 kk 2026 2027 yht.
Palkkakulut projektipäällikkö 20% 9 461        4 824        14 285            
sivukulut 26,44 % 2 501        1 275        3 777               

Yhteensä palkkakulut 11 962     6 099        18 062            
Ostopalvelut

Asiantuntijapalvelut 57 000     24 000     81 000            
Matkakulut 5 500        3 000        8 500               

Muut kustannukset
Materiaalit ja tarvikkeet 3 400        1 525        4 925               
Tiedotus ja viestintä 1 000        1 000        2 000               

Yhteensä hankkeen kulut 78 862     35 624     114 487         

Flat rate 7 % 5 520        2 494        8 014               
Total 84 383     38 118     122 501         

Myönnetty avustuksen määrä 122 500,00 

Eallinfápmo- ja teknihkalaš 
lávdegoddi 

§ 110 22.09.2025 

Gielddaráđđehus § 176 24.09.2025 
Ovddidan- ja biraslávdegoddi § 7 22.01.2026 
 

 

Mearrádusevttohus        Gielddaráđđehus mieđiha projektii álggahanlobi lávdegotti evttohusa 
mielde. Jagi 2026 dáfus projeakta váldojuvvo vuhtii 
bušeahttaárvalusa gárvvisteamis. 
 

Mearrádus Eallinfápmohoavda Tanja Lepistö ovdanbuvttii projeavtta 
gielddaráđđehusa lahtuide. 
 
Evttohus dohkkehuvvui. 

 
 

Ovbilg 22.01.2026       
153/00.01.05/2025    
 

Válmmaštalli                  Gielddahoavda Päivi Kontio. 
 

Ohcejoga luossaguovddáža joatkkaplánenprojeakta lea projeakta , 
man bargun lea Ohcejoga luossaguovddáža oamastanvuođu kárten 
ja čatnašupmi, organiseren- ja ruhtadanmálle válljen ja 
huksenmuttuid roava plána. Projeavttas bargá projeaktahoavda 100 
% bargoáiggi. Projeaktahoavda álggaha barggu 27.1.2026. 
Projeavtta doaibmabijut skáhppojuvvojit oastinbálvalussan. 
Oastinbálvalusaide lea várrejuvvon oktiibuot 86 500 euro: 
oamastanvuođu plánen 15 000 €, ruhtadanmálle plánen 15 000 €, 
sisdoalu plánen spesiálaáššedovdi 5 000 €, eará čatnašupmái ja 
čájáhusplánemii gullevaš bargu sihke projeavtta sisdoalu mielde 
eará áššedovdibargu 51 500 €. 
 
 

Áššemeannudeaddji      Gielddahoavda Kontio Päivi  
 

Mearrádusevttohus Ovddidan- ja biraslávdegoddi fápmuda gielddahoavdda álggahit 
Ohcejoga luossaguovddáža joatkkaplánenprojeavtta 
áššedovdibarggu gilvalahttima. 
 
Ovddidan- ja biraslávdegoddi vállje áššedovdibarggu ollašuhtti 
gielddahoavdda evttohusa vuođul. 
 

Mearrádus Mearrádusevttohus dohkkehuvvui. 

Ovddidan- ja biraslávdegoddi § 8 22.01.2026 
 

 

 

Giddodatfuolahusa gearggusvuođagohcinortnet 
 

    
197/01.01.03.02/2025    
 

Válmmaštalli Vd ovddidanhoavda Päivi Kontio 
 

Ohcejoga gielddas ja Kiinteistö OY Ringinvatros leat giddodagat 
juohke giliguovddážis. Daid divodangolut leat stuorrát. Dán áigge 
Ohcejoga gielddas ii leat giddodatfuolahusas 
gearggusvuođagohcinortnet. Ohcejoga gieldda giddodagaid 
vásttolaš dikšun eaktuda, ahte giddodaga geavaheaddjit sáhttet 
dárbbu mielde gohččut váttisvuođadilis giddodatfuolahusolbmo 
báikki ala. Eanaš visttit leat boares visttit ja daiguin sáhttet boahtit 
máŋggalágan váttisvuođat. Ovdamearkka dihte ovtta stuorát 
čáhcegolgama eastin johtilit sáhttá seastit logiid duháhiid euroid.  
Ođđa visttiid ovddasvástáduslaš dikšun gáibida maid, ahte go 
váttisvuođat bohtet ovdan gielddas, de gielddas lea 
giddodatfuolahusa olmmoš gearggusvuođagohccin.  
 
Dán áigge oassi giddodatfuolahusa bargin leat iežaset dáhtu mielde 
jámma gearggusvuođas. Bargoáigeláhka dulko dán dakkárin, ahte 
dát lea lobihis dilli ee. vahkkoloahppavuoiŋŋasteami gáibádusat eai 
ollašuva. Bargoáigeláhka 27 § mielde bargoáigi galgá ordnejuvvot 
nu, ahte bargi oažžu oktii čieža beaivvi siste unnimusat 35 diimmu 
gaskkalduvakeahtes vuoiŋŋastanáiggi. 
 
Daningo jearaldat lea mearkkašahtti nuppástus dálá 
giddodatfuolaheaddjiid bargosoahpamušas, de áššis galgá ordnet 
ráđđádallamiid dáid bargiiguin geaid nuppástus guoská. Dasa lassin 
kártejuvvo vejolašvuohta oastit giddodatfuolahusa gohcinbálvalus 
oastinbálvalussan. 
 
KVTES III-logu 5 § 5 mom. gávnnahuvvo, ahte 
gearggusvuođagohcci buhtadusa hámis (ruhta vai friddja) mearrida 
bargoaddi. Buhtadushámis sohppojuvvo ráđđádallamiid oktavuođas. 
 

Áššemeannudeaddji      Gielddahoavda Kontio Päivi  
 

Mearrádusevttohus        Lávdegoddi mearrida ahte gielddas sirdašuvvat giddodatfuolahusas 
gearggusvuođagohcinortnegii ja fápmuda gielddahoavdda álggahit 
dárbbašlaš ráđđádallamiid ášši ovddos doalvumii.   
 

Mearrádus Mearrádusevttohus dohkkehuvvui. 

Ovddidan- ja biraslávdegoddi § 9 22.01.2026 
 

 

 

Lávdegotti giđa 2026 čoahkkimiid áiggit 
    
11/00.02.03/2026    
 

Válmmaštalli                  Gielddahoavda Päivi Kontio. 
 

 Lávdegoddi mearrida giđa 2026 čoahkkináiggiid. 
 

 

Áššemeannudeaddji      Gielddahoavda Kontio Päivi  
 

Mearrádusevttohus Lávdegoddi mearrida, ahte giđđat 2026 čoahkkimat dollojuvvojit ná: 
gaskavahkku 18.2.2026 dii 16:00 
duorastat 19.3.2026 
duorastat 23.4.2026 
duorastat 28.5.2026 
 

Mearrádus Mearrádusevttohus dohkkehuvvui. 

Nuppástusohcanráva guoská paragráfaid: § 1, § 2, § 3, § 4, § 5, § 6, § 7, § 8, § 9 

 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

• gieldalága 136 § mielde dušše válmmaštallama dahje ollašuhttima 

• bargo- dahje virgeeaktosoahpamuša dulkoma, heiveheami 

• bargojođihan- ja bearráigeahččanvuoigatvuođa geavaheami 

 


